
ከምኡ’ ውን  “ደጊም ምስ ክርስቶስ ካብ ሞት ተንሢእኩም ኢኹም 
እሞ ቀልብኹም ኣብቲ ኣብ ሰማይ ዘሎ ነገራት ኣብቲ ክርስቶስ ኣብ 
ሰማይ ኣምላኽ ተቐሚጥዎ ዘሎ ግበሩ። ኣእምሮኹም ናብቲ ኣብ 
ምድሪ ዘሎ ዘይኮነስ ናብቲ ኣብ ሰማይ ዘሎ የቕልብ”። ዝብል ንባባት 
ናይ በዓለ ዕርገት ተጠቒሞም፣ ዕርገት ንሕና ኣብዚ  ምድሪ ኣጋይሽን 
መንገደይናታትን ድኣ እምበር ኣብ ምድሪ ነበርቲ ከም ዘይኮና፣ 
ዘለዓለማዊ ሕይወትን ዘለዓለማዊ ታሕጓስን ኣብ ሰማይ ይጽበየና 
ሰለዘሎ ወትሩ ናብኡ ክንሓስብ ከም ዝግባእ ዘዘኻኽረና በዓል‘ዩ። ነዚ 
ናይ ሰማይ ሓሳብ ክንሓስብ ግን ናይ መንፈስ ቅዱስ ሓገዝ  የድልየና። 
በዚ ከኣ ኢዩ ኢየሱስ “መንፈስ ቅዱስ ናባኻትኩም ምስ ዝወርድ ኃይሊ 
ክትቕበሉ ኢኹም። “ካብ ላዕሊ ኃይሊ ክሳብ እትለብሱ ኣብ ከተማ 
ኢዮርሳሌም ጽንሑ” እናበለ ዘተሓሳስበና  መንፈስ ጽድቂ፣ መንፈስ 
ሓቂ፣ ዝኾነ መንፈስ ቅዱስ ኢዩ ንኩሉ ዘጋጥመና ፈተናታታ 
ኣሸኒፍና ንላዕሊ እንሓስበሉ ኃይሊ ዝህበና።ንኃይሊ መንፈስ ቅዱስ 
ምስ ተቐበልኩም ኢኹም መሰኻኽረይ ትኾኑ ቢሉ ስለ ዘተስፈወናን 
መንፈስ ቅዱስ ከኣ ስለ ዝሰደደልናን “ኣነ ኩሉ ግዜ ምሳኹም ኣለኹ” 
ስለ ዝበለናን ንበይንና ኣይኮናን” ንሕና ግን ንመንፈስ ቅዱስ ክንእዘዝን 
ሕሹኽታኡ ክንሰምዕን ይግባእ ብምባል  ነቶም ካብታ ከተማ ዝመጹ 
ካቶሊካውያን ምእመናን ዘሥርዓተ  ግዕዝን  ኣተባቢዖምዎም። በዚ 
ዕለት  እዚ ከኣ ነሥመራ ተበገሱ።    
            

ዓውደ መጽናዕቲ ንመንፈሳውያን ማሕበራት ናይ    
መንእሰያት ርእሰ ኤጳርቅና ኣሥመራ 
                         

ብ 27 ግንቦት 2017 ንኩሎም ኣብ ርእሰ ኤጳርቅና ኣሥመራ ዘለዉ 
መንፈሳውያን ማሕበራት ናይ መንእሰያት ኣብ ርእሰ ኣድባራት ኪዳነ 
ምሕረት ካብ ነፍሲ ወከፍ ቁምስና ንዝመጹ 40 መንእሰያት ወኪላት 
ዝተረኽብሉ “ኣማላድነት መላእኽትን ቅዱሳንን” ብዝብል ኣርእስቲ 
ብኣባ የማነ ገ/ኢየሱስ (ሲታዊ) ናይ ፍርቂ መዓልቲ ዓውደ መጽናዕቲ 
ተኻይዱ። ኣማላድነት እንታይ ማለት እዩ፡ መላእኽትን ቅዱሳንን’ከ 
እንታይ እዩ ፍልልዮም ኢሎም ብንጹር ካብ  ቅዱስ መጽሓፍ ጠቕሲ 
ብብዝሒ እናሃቡ ገሊጾምሎም። ኣማልድነት ብናትና ድላይ ዝመጸ 
ዘይኮነስ ብልዑል ፈጣሪ ዝወሃብ ጸጋ እዩ ብምባል ብዙሕ ሕቶታት 
ቀሪቦም  እምነቶም ክፍትሹን ዓቅሞም ክመዝኑን ሓጊዞሞም።    

 

 

ጉዕዞ ሕይወተን ኣሰነየአን። እናቴ ገብሪኤላ፣ ዘገልገላሉ 
ቦታታት፣ ካብ 1951 - 1953  ኣብ መካነ ሕውነት ደናግል ኮምቦኒ 
ኣስመራ ፐንሰናቶ፣ ካብ 1953 - 1973 ኣብ ሆስፒታል ረጂና 
ኢለና (ኦሮታ) ን19 ዓመት ምስ ሕሙማት ሕጻናት፣ ኣብ ክፍሊ 
መጥባሕቲ፣ ከም’ኡ ውን ኣብ ክፍሊ ዓባይ ሰዓልን 
ብተወፋይነት ኣገልገላ። ካብ 1973 - 1974 ኣብ ባጽዕ ኣብ 
ሕክምና ኣገልገላ። ካብ 1974 ጀሚረን ከኣ ኣብ መዕበዩ 
ዘክታማት( ኦርፋን ትረፊዮ) ኮይነን ን33 ዓመት ኣገልግሎተን 
ወፈያ። 
 

እናቴ ገብሪኤላ፣ ንዝሳቐዩን ዝሓመሙን ከገልግላ ስለ ዝደለያ፣ 
ብሕክምና ክስልጥና ሓተታ’ሞ ከም ነርስ ኮይነን ከኣ ኣብ 
ዝተፈላለየ ቦታታት ሃገርና ኣገልገላ። ሓካይም ከይተረፉ በዚ 
ፍሉይ ተውህበአን፣ ብናይ ሕያውነትን ፍቕርን ተወፋይነትን 
የድንቍወን ነበሩ። እናቴ ገብሪኤላ በቲ እግዚኣብሔር ዝዓደለን 
ክእለትን ብልሓትን ተጠቒመን ምስ ገለ ገበርቲ ሰናይ ኮይነን 
ብዙሕ ፈጠራታት መሃዛ፣ ገለ ካብ’ቲ ዝገብርኦ ዝነበራ ስርሓት 
ከኣ፣ ሕርሻ፣ ምፍራይ ደርሁ፣ ዝሕለባ ክብቲን ናይ መጋዓዝያ 
ካሮሳን ዝኣመሰሉ ነበሩ። ሓንቲ ዕላማ ናይ’ዚ ኩሉ ስርሐን 
ከኣ፣ ዘካትመን ብዝግባእ ንምዕባይ፣ 
ምግቢ፣ኣሕምልቲ፣እንቃቍሖን ስጋን ንምርካብ እዩ።  
እናቴ ገብሪኤላ ብስጋዊ ምዕባይ ጥራይ ዘይኮነ፣ ሃይማኖት 

ወለዶምን ዓሌቶምን እናክበራ፣ 
ክሳብ ዝምርዓውን ዝመሓደሩን 
ንጓል ኮነ ንወዲ ከከም ኣድላዪነቶም 
ብንዋት ኮነ ብሞራል ብሓልዮት 
ኣብዝብጻሕ የብጸሖም ነበራ። 
እቶም ዘካትም፣ ነዚ ተገዳስነትን 
ፍቕርን ሓልዮትን ናይዘን ክብርቲ 
ኣዲኦምን እናቴ ጋብሪኤላ 
ኣስተውዒሎም፣ ፍሉይ ፍቕሪ 
ከርእዩወን ተረኪቦም። እዘን ኣደ 
እዚኤን ብዛዕባ ደቀን  ዝርኢ፣ 
ግዜን፣ ተወፋይነትን፣ 
ስለዘይበቃሎም፣ ደቀን ከኣ፣ 

ክሳብ፣ ግዜ ሞተን፣ ጥቡቅ፣ ፍቕርን ሓልዮትን፣ ኣገልግሎትን 
ከርእዩወን ከኣሉ። ብሓቂ ከም’ቲ  ኣብ ወንጌል ዮሓንስ 15, 13 
“ሰብ ካብ’ቲ ኣብ ከንዲ ኣዕርኹ ንሕይወቱ በጃ ኣሕሊፉ ዝህቦ 
ዝዓቢ ፍቕሪ የብሉን።” ዝብሎ፣ እናቴ ገብሪኤላ ነዞም ደቀን 
ክንዲ ኣቦን ኣደን ኮይነን ደኺመ ከይበላ፣ ክሳብ ካብ’ዚ 
ዓለም’ዚ ዝፍለያ ትርግታ ልበን ልዕሊ ኩሉ ምእንቲ ዘካትም 
ደቀን ትሃርም ነበረት ክበሃል ይከኣል። እናቴ ገብሪኤላ ብሓደ 
ዓለም ለካዊ ትካል ‘CRT’ ናይ Turin (ኢጣልያ) ከም 
ቀዳመይቲ ተዓዋቲት “ጓልኣንስተይቲ ናይ ዓመተ ምህረት 
2002” ኮይነን “ኣደ ህጻናት” ናይ ዝብል መዳልያ ናይ መጎስ 
ተዋህባ። ከም’ቲ ኣብ ወንጌል ማቴዎስ ምዕ፣ 25, 40 እቲ 
ንሓደ ካብዞም ዝነኣሱ ኣሕዋተይ ዝገበርክምዎ፣ ንዓይ ከም 
ዝገበርክምዎ ብሓቂ እብለኩም ኣሎኩ።” ዝበሎ፣ እናቴ ገብሪኤላ 
ውን እግዚኣብሔር ኣብ መንግስተ ሰማይ፣ በቲ ኩሉ ሰናይ ነገር 
ዝገበራኦ  ኣኽሊል ጻማአን ክህበን ከም ዝኾነ  ንኣምን።  
 

ሓዋርያዊ መገሻ፣ ብፁዕ ሊቀጳጳስ ንኬንያ 
  

ብፁዕ ሊቀጳጳስ ኣቡነ መንግሥተኣብ ተስፋማርያም ዘመንበረ 
ኣሥመራ ነቲ ካቶሊካዊ ዩኒቨርስቲ ምሥራቕ ኣፍሪቃ 
በብዓመቱ ዝገብሮ ኣኼባን መመረቕታን ምስታፍ ከም ኣባል 
ነቲ ዩኒቨርስቲ ዝኸታተል ኮሚሽንን ን ብ19 ግንቦት ንኬንያ-
ናይሮቢ ገይሾም። ሓሙስ 25 ግንቦት ምስ ተመረቕትን 
ማሕበረሰብ እቲ ዩኒቨርስትን ናይ ምስጋና መስዋዕተ ቅዳሴ 
ኣዕሪጐም። ብፁዕ ሊቀጳጳስ ኣብ መልሶም ዓርቢ 26 ግንቦት ከኣ 
ኣብ ካይሮ ንዝርከቡ  ሥርዓተ ግዕዝ ንዝኽተሉ  ምእመናን 
መሰዋዕተ ቅዳሴ ብምዕራግ ቃል እግዚኣብሔር ኣስሚዕምዎም። 
ብፁዕ ሊቀጳጳስ ኣብ ስብከቶም፣ “ጐይታና ኢየሱስ ነዚ ምስ 
ተዛረቦም ናብ ሰማይ ዓረገ፣ ኣብ የማን ኣምላኽ’ውን 
ተቐመጠ።  “መንፈስ ቅዱስ ናባኻትኩም ምስ ዚወርድ ግና 
ኃይሊ ኽትቅበሉ ኢኹም ኣብ ኢየሩሳሌም፣ ኣብ ኩላ ይሁዳን 
ኣብ ሰማርያን ክሳብ ወሰን ምድሪ ኸኣ መሰኻኽረይ ክትኮኑ 
ኢኹም” በሎም። እዚ ምስ በለ ድማ እናረኣይዎ ንሰማይ ዓረገ” 

 “ብሓቂ“ሃሌ ሉያ” ሎሚ በታ እንካብ ሓናን 
ኢያቄምን ዝተወልደት ማርያም ታሕጓስ ኮይኑ። 
ንነብያትን ንጻድቃንን ክተድኅን ተወሊዳ፣  ኣደ 
ብርሃን ተወሊዳ። ኦ ወላዲተ ኣምላኽ ልደትኪ 
ንምሉእ ዓለም ታሕጓስ ኣምጺኡ። እንካባኺ ፀሐየ 
ጽድቂ ዝኾነ ክርስቶስ ተወሊዱ፣ ንሱ መርገም 
ኣጥፊኡ ቡራኬ ኣምጺኡልና ንሞት ስዒሩ 
ዘለዓለማዊ ሕይወት ሂቡና እናበለት ቤተክርስትያን 
በዙ መዓልትዙይ ምስ ኩሎም ደቃ ብታሕጓስ 
ንእግዝእትነ ማርያም ትውድሳ። ነዙ ናይዙ 
መዓልትዙይ በዓል ኣጸቢቕና ከነስተማቕር ማርያም 
መን ከምዝኾነት ንዓና ከዓ እንታይ 
ከምዘምጻኣትልና ክንፈልጥ የድልየና።መንፈስና 
ኣርኒብናከስ ነዙ በዓል ልደታ ኣጸቢቕና 
ነስተንትኖ። 
 
 

 

“መሠረታቲሃ ውስተ ኣድባር ቅዱሳት 
…”።እግዝእትነ ማርያም እንካብ ዓበይትን 
ቅዱሳትን (ዓሌት ዳዊት)ኢያ ተወሊዳ።ወለዳ 
ኢያቄምን ሓናን ኣምላኽ ዝሐረዮም ክልተ ጻድቃን 
ነበሩ።ክሳብ እርጋኖም መኺኖም ምስረኣዩ 
ብፍጽም ጉህዮም ንእግዚኣብሔር ብክንደይ 
ንብዓትን ጸሎትን ለመኑዎ ንሱ ከዓ ጸሎቶም ሰሚዑ 
እንካብ ኩሎም ወለዲ ዕውታት ገበሮም፣ ብረድኤቱ 
ካብ ፍጥረት ትበልጽ ጓል ወለዱ። “ኢያቄም 
ወለዳ፣ ተወልደት እመ ብርሃን-ኢያቄም 
ወሊዱዋ።ኣደ ብርሃን ተወሊዳ፣ ኣደ ክርስቶስ (ናይ 

ዓለም ብርሃንን መድኃንን) ተወሊዳ። “እዛ ፍጥረት 
እዚኣ እንካብ ኣፍ ልዑል (ኣምላኽ)ዝወጸት ኢያ 
ቦኹሪ ኩሉ ፍጥረት ኢያ፣ እታ እግዚኣብሔር 
ቅድሚ ኩሉ ስራሑን መገድታቱን ዝፈጠራ እዚኣ 
ኢያ ቅድሚ ዓለም ዝፈጠራ ኢያ።ገና ምድሪ 
ከይገበረ ዝፈጠራ ካብ ዘለዓለም ዝሐሰባ እንካብ 
ጥንቲ ዝወሰና ኢያ። 
 

ኦ ድንግል ንስኺ ብፍትወት ሥጋ ኣይተወለድክን 
እንታይ ደኣ ብሕግን ብንጽሕናን ኢኺ እንካብ ሓናን 
ኢያቄምን ተወሊድኪ። እግዚኣብሔር ኣብ ኩሉ 
ዓለም ርእዩ ግና ከማኺ ኣይረኸበን” ማርያም 
ብንጽሕና ተፀኒሳ ተወልደት።ኣምላኽ ነቱ ክቡር 
መዝነታ ሐሲቡ ንወዱ ትበቅዕ ኣደ ክትከውን ደልዩ 
ኣቐዲሙ ካብ ኃጢኣት ኣዳም ሐሊዩ ብጸጋታቱ 
መልኣ እንካብ ኩሎም ደቂ ኣዳም  ኣብለጻ። ካልኦት 
ኩልና ደቂ መርገምን ደቂ ኃጢኣትን ኢና ንሳ ግን 
ጓል ልዑል ኣምላኽ ኢያ፣ እግዚኣብሔር ዝመረጻ 
መንፈሳዊት ማኅደር ኢያ።“ንዘለዓለም መዕረፊተይ 
እዚኣ ኢያ። ኣብዚኣ ክቕመጥ ኢየ ከመይ ሐርየያ 
ኢየ። ኣምላኽ ምስኣ ኢዩ፣ንሳ ርስቱ ኢያ። ሰይጣን 
ከይቐረባ ተቓዳዲሙ ዝሐዛ ኢያ።እግዝእትነ 
ማርያም እንካብ ትውለድ ኣትሒዛ ንእግዚኣብሔር 
ተወፈየት። ኣብ ምድሪ ከላ ንዓኡ ጥራሕ ትደልን 
ተገልግልን ልባ  ኩሉ ጊዜ ምስኡ ነበረ። ክትውለድ 
እንከላ መላእኽትን ቅዱሳንን “እዛ ከም ወጋሕታ 
ትትንሥእ ምጽባቓ ከም ወርሒ ምብራሃ ከም ፀሓይ 
መን ኢያ፣ ከም ሓደ ብርቱዕ ጭፍራ ወተሃደር 
ተፍርሕ  “እናበሉ ተገሪሞም ጠመቱዋ። ጥዕምት 
በቃላ ወሠናይት በምግባራ ዘረብኣ ጥዑም ግብራ ከዓ 
ጽቡቕ ኢዩ። እግዝእትነ ማርያም ብኸሉ ፍጽምቲ 
ኢያ፣ ሐሳባ ዘረባኣ ስራሓ ኩሉ ቅዱስ ኢዩ፣ ሕይወታ 
ጥዑም መዓዛ ቅድስና ኢዩ።  
 

በዓል ልደታ መንፈሳዊ ታሕጓስ ጥራሕ ዘይኮነስ 
ሐዲስ ውሳኔውን ኣብ ልብና ኬሕድረልና ኣሎዎ።ነዛ 
ንሰብ ብርሃን ድኅነት ከተምጽእ ዝተወልደት ድንግል 
ማርያም ብዕቤታን መድኃኒ ብዝወለደትልናን 
ከነመስግናን ከነኽብራን ግቡእ ኢዩ።ብሕልፊ ከዓ 
እዙ በዓልዙይ ንሕና ብመንፈስ ከምብሐዲስ 
ንወለደሉ ሕይወት ሰማይ ንጀምረሉ ኪኸውን 
የድሊ። ንእግዝእትነ ማርያም ደስ ከነብላ ብሓቂ 
ንደሊ እንተኾይንና ብቅድስና ንኣኣ ክንመስል ኣሰራ 
ክንክተል ኣሎና።ምእንታና ከምዝተወልደት ፈሊጥና 
ረዲኤታ ክንምህለል ኣብ ትሕቲ ሓለዋኣ ክንምዕቆብ 
ይግባኣና። 
 

(ካብ መጽሓፍ “መንፈሳዊ መተሓሳሰቢ” ብኣባ 
ኤልያስ ፍስሓ  ገጽ 321 ዝተወሰደ) 

ታሪኽ ሓደ ተመሃራይ 
 

“ሕይወተይን ንትጽቢት ስድራ 
ቤተይን ኣበላሺየ።” 
 
ያዕቆብ ኢዩ ዝበሃል። ተመሃራይ ናይ ካልኣይ ዓመት 
እንከሎ ብኤች ኣይ ቪ ተለኺፉ ሕይወቱ ስለ ዘበላሸወ፣ 
ካልኦት መንእሰያት ካብዚ ቀታሊ ሕማም ንገዛእ ርእሶም 
ክከላኸሉ እዚ ዝስዕብ ታሪኽ ሕይወቱ ይነግረና። 
 
 

ክቡራት መንእሰያት ኣሕዋተይ፣ ኣነ ከማኻትኩም 
መንእሰይ ወዲ 24 ዓመት ኢየ፣ ትውልዲ ሃገረይ ኡጋንዳ 
ኮይኑ፣ ሕጂ ዝቕመጠሉ ዘለኹ ሃገር ከኣ ኬንያ ኢዩ። 
ምእንቲ ድሕነት ዝከማይ መንእሰያት ኢለ ከኣ ነዚ ዚስዕብ 
ታሪኽ ሕይወተይ ኣብ ጽሑፍ ኣስፊረ ኩሉ ኣንቢቡ ጠቓሚ 
ምኽሪ ክረኽበሉን ንሕይወቱ ካብ ሓደጋ ሞት ከድሕንን 
እትስፎ። 
 

ንሕና መንእሰያት ንወለድና ብዙሕ ክነኽብሮም ኢዩ 
ዝግበኣና፣ ምኽንያቱ ካብኣታቶም  ብዙሕ ስለ 
ዝተቐበልና። ኣነ ከም ብዙሓት ካበኻትክም ካብ 6 
ዝኣባላታ ስድራቤት ኢየ ተወሊደ ዓብየ። ካብ 6 ኣሕዋት 
በኹሪ ስለ ዝኾንኩ ከኣ ብ ኤች ኣይ ቪ ምልካፈይ ነቶም 
ንዓይ ከዕብዩ ብዙሕ ዝሃለኹ ዝጸዓሩን ወለደይ ዓቢይ ክሳራ 
ከም ዝኾነ እርደኣኒ። 
 

ብ2005, ካልኣይ ዓመት ናይ ዩኒቨርሲቲ ተማሃራይ 
እንከለኹ በዚ ዘይምሕር ቫይረስ ከም ዝተለኸፍኩ 
ፈለጥኩ። ሽዑ ንሽዑ ኣቐዲመ ናይ ዓሶ መርፍእ ተወጊኤ 
ስለዝነበርኩ፣ ምናልባት ካብ መርፍእ ዝወሰድክዎ ደኾን 
ይኸውን ኢለ ሓሰብኩ፣ እንተኾነ ካብ ሓንቲ ዘፍቅራ 
ዝነበርኩ ዓርከይ ዝነበረት ጓል ከምዝተለኸፍኩ በርሃለይ። 
እብቲ ጊዜ እቲ ወዲ 21 ዓመት እንከለኹ ንሓንቲ ጓል ካብ 
ልበይ የፍቅራ ነበርኩ፣ እንተኾነ ትምህርቲ ቅድሚ 
ምውደኤይ ምስኣ ዝኾነ ርክብ ክገብር መደብ ኮነ ሓሳብ 
ኣይነበረንን። ኩነታት ግን ተቐየረኒ፣ ማለት እታ ጓል 
ካልኣይ ደረጃ ወዲኣ ኣብቲ ኣነ ዝመሃረሉ ዝነበርኩ 
ዩኒቨርሲቲ ስለዝተመደበት፣ ከምቲ መዲበዮ ዝነበርኩ 
ከጸንሕ ኩነታት ኣይሓገዘንን። ስለዚ ምስኣ ክዘናጋዕ 
ጀመርኩ። ትሸዓተ ኣዋርሕ ምስ ሓለፈ ክጸላልኣኒ ይጅምር 
እሞ፣ ሓኪም ክርኤ ይኸይድ። እቲ ሓኪም ናይ ኤች ኣይ 
ቪ መርመራ ክገብር ይመኽረኒ። መርመራ ገይረ ንገለ 
ሳምንታት መልሲ ክረክብ እጽበ። እንተኾነ ኣቐዲመ ድሮ 
ከልተ ጊዜ ገይረ ስለ ዝነበርኩ እሞ ክልቲኡ ጊዜ ነጋቲቭ 
ስለዝነበረ፣ ሕጂ’ውን ከምኡ ክኾነለይ ተመነኹ። 
ምኽንያቱ ነታ ዓርከይ ብዙሕ እፈትዋ ስለ ዝነበርኩ ብእኡ 
መጠን ከኣ እኣምና ነበርኩ።  
 
 

ወላ’ኳ ኤች ኣይ ቪ ብስጋዊ ርክብ ከም ዝመሓላላፍ 
እፈልጥ እንተነበርኩ፣ በዛ ዝፈትዋ ዓርከይ ክመሓላላፈኒ 
ኢለ ግን ግምት ዝበሃል ኣይነበረንን። ምኽኒያቱ ኣነ ምስ 
ካልእ ጓል ዝኾነ ርክብ ስለ ዘይነበረኒ ንሳ ከኣ ከማይ ተዓቂባ 
ትነብር ኢለ ስለ ዝሓሰብኩ ጠርጢረያ ኣይፈልጥን። 
 
ተመርሚረ መልሲ እናተጸበኹ ግን ሓደ ዓርከይ እዛ ምሳይ 
ክትዘውር ዝርእያ ዝነበረ ጓል ገና 12 ክፍሊ እናገበረት ከላ 
ምስ ሓደ ኤች ኣይ ቪ ፖዚቲቭ ርክብ ከም ዝነበራ 
ሓበረኒ። እዚ ምስማዕ ፈጺመን ኣእዛነይ  
ክኣምንኦ ኣይከኣላን። እታ ጓል ጃነት ኢያ ስማ፡ ፈጺማ 
ከምኡ ክትገብረኒ ኣይትኽእል ኢያ። ምስቲ ኩሉ ፍቕርና፣ 
ከመይ ገይራ ከምኡ ክትገብረኒ ኢለ ሓሰብኩ። ንእእምሮይ 
ኣጨነቖ። ክልተ መዓልቲ ድሕሪኡ  ንጃነት ንበይንና 
ክነዕልል ዓደምኩዋ ኢሞ ኣብ ዕላልና ብርግጽ ኣቐዲማ 
ሓደ ዓርኪ ከም ዝነበራ እንተኾነ ዓመት ይገብር 

ከምዝገደፈቶ ተኣመነት። ምሳይ ክትዘውር ከላ፣ 
ምስኡ ከኣ ትዘውር ከምዝነበረት በርሃለይ። እዚ ምስ 
ሰማዕኩ ንስምዒተይ ክቆጻጸሮ ስለዘይከኣልኩ ዓይኒ 
የብለይ እዝኒ የብለይ ጉንዲ እዝና ጸፊዔ ኣብቲ 
ዝነበረቶ ሓዲገያ ከድኩ። 
 

ንሳ ኣብ ሕይወትይ፣ ናይ መጀመርያን ብርግጽ ከኣ 
ናይ መጨረሽታ ፍቕረይ ኮይና ተረፈት።ናይቲ 
ዝገበርክዎ መርመራ ውጽኢት ይጽበ ስለዝነበርኩ፣ 
ናይ ትጽቢት ጊዜ ብዘይ መጠን ነዊሕ ኮይኑ 
ተሰማዓኒ። እንተኾነ እታ መዓልቲ ጊዜኣ ሓልያ ደኣ 
መጸት። ፍርደይ ክሰምዕ ከኣ ከም ቆጸራይ ብራዕድን 
ፍርሕን ተወረሰ ንበይነይ ኮይነ እንዳ ተሰመዓኒ፣ ልበይ 
ካብ መጠን ንላዕሊ ህርመቱ እናኣስመዐ ናብ ሓኪም 
ቀሪበ ኮፍ በልኩ። ሓኪም ሓዘን ከም ዝተሰምዖ ብዘርኢ 
ገጽ እናጠመተኒ፣ “ ብዘይመጠን የሕዝነኒ ኢዩ ግን 
ብኤች ኣይ ቪ ተለኺፍካ ኣለኻ” በለኒ። እዚ ብምስማዕ 
ኣብታ ተቐሚጠላ ዝነበርኩ መንበር ደሪቐ ተረፍኩ፣ 
እቲ ዝሰምዖ ዝነበርኩ ነገር ክቕበሎ ኣይከኣልኩን። 
ኣብ ጥቓይ ኮይኑ ዝኾነ ምኽሪ ድዩ ሞራላዊ ድጋፍ 
ዝልግሰለይ ሰብ ኣይነበረን። ንበይነይ ናይ ሞት 
ፍርደይ ተቐቢለ ሓይለይ ኣኻኺበ ሓፍ በልኩ። ዝኾነ 
ሰብ እንታይ ኢዩ ረኺቡካ ኢሉ ብኣይ ዝሓትት ወይ 
ዝግደስ ሰብ ኣይነበረን። ወላ እቲ ሓኪምው’ውን ነቲ 
መርድእ ምስ ነገረኒ ገዲፉኒ ኢዩ ከይዱ። 
 
 

ቁሩብ ናብ ቀልበይ ምስተመለስኩ፣ ናይ ትምህርቲ 
ዕድለይ ከምዝተሰብረ ስለዝፈለጥኩ ናብ ቦታይ 
ተመሊሰ ዝነበረኒ ናይ መምሃሪየይ ኣቑሑት ኣካኺበ 
ካብ ገጽ ዝፈትዎም ስድራቤተይን፣ መማህራነይን 
ኣዕሩኽተይን ኣርሒቐ ክሃድም ግድን ኮነኒ። ድሕሪ 
ወርሒ ኣቢሉ ከኣ ንስድራቤተይ እዚ ሕማቕ ወረ 
ኣርዳእክዎም። ዝፈትዋ ሃገርይ ገዲፈ ከኣ ኣብ ከንያ 
ምስ ሓደ ዓርከይ እነብር ኣለኹ። ንሃገርይ ዝርእያ ከኣ 
ሬሳ ኮይነ ኣብ ሳንዱቕ ምስ ኣተኹ ጥራሕ ኮይኑ 
እስመዓኒ። ወለደይ ድሮ ምሒሮሙኒ ኢዮም። ኣነ ግን 
በኹሪ ወዶም፣ ኣባይ ብዙሕ ተስፋ ዝነበሮም ከምኡ 
ገይረ ከጉህዮም፣ ስለዘይተዋሕጠለይ ተመሊሰ ምስኦም 
ክነብር ኣይተቐበልክዎን። 
 

ስድራይ መቓምጦይ ስለ ዝፈልጡ ጸጸኒሖም ክርእዩኒ 
ይመጹ ኢዮም። ምስ ኣቦይ ከኣ ጽቡቕ ርክብ ኢዩ 
ዘለና። ንኹሎም መንእሰያት ከመሓላልፎ ዝደሊ 
መልእክቲ እንተሎ ግን፣ እዚ ዝስዕብ ኢዩ።   
ሕይወት ኣምላኽ ዝሃበና ህያብ ኢያ ብዘይመጠን ከኣ 
ክብርቲ ኢያ እሞ ብሕወትኩም ኣይትጻወቱ። ሓንሳብ 
እንተወዲቓ ከም እንቋቁሖ ተሰባሪት ኢያ እሞ 
ተጠንቀቑላ።  

(ትርጉም፣ እናቴ ምሕረት ጸጋይ  ደናግል ኮምቦኒ) 

ብኣኡ 
መጠን 

ከኣ ነቲ 
ምሉእ 

ኃይሎም ከይቆጠቡ ኣብ ናይ ሥራሕ መዓላ የውዕሉዎ 
ነበሩ። ምሉእ ሕይወቶም ኣብ ኣገልግሎት ኣኅዋቶምን 
ቤተክርስትያንን ኣወፈይዎ። 
 
 

 

   እናቴ ገብርኤላ ግደይ  (ኮምቦኒ) 
 

እናቴ ገብርኤላ ግደይ ኣባል ማኅበር ደናግል ኮምቦኒ፣ 
ዝሓለፈ ሰንበት፣ ኣብ መካነ ሕውነት ደናግል ኮምቦኒ 
ኣሥመራ፣ ኣብ መበል 86 ዕድመኣንን ኣብ መበል 60 ዓመት 
ውፉይ ሕይወተንን ዓሪፈን። ንጽባሒቱ ከኣ ብፁዕ ኣቡነ 
ፍቕረማርያም ሓጐስ ጳጳስ ዘመንበረ ሰገነይቲ ዝርከብዎም 
ብዙሓት ውሉደ ክህነትን ደናግልን ምእመናን ተሰንየን ኣብ 
መካነ መቓብር ጸጸራት ሓመድ ኣዳም ለቢሰን። 

 
እናቴ ገብሪኤላ ግደይ ብዕለት 29 መስከረም 1931 ዓ.ም ኣብ 
ዓሊተና ካብ ኣቶ ጊደይ ኣላዊን ወይዘሮ ባህጉ ጻድቁ ደበሳይን 
ተወልዳ። ኣብ ኣርባዕተ ዓመተን ከኣ ኣደአን ካብ’ዚ ዓለም 
እዚ ብሞት ተፈለየአን እሞ ዘክቲመን ዓበያ። ዓባይ ሓውተን 
ከም ኣደአን ኮይና ክሳብ ዓሰርተ ዓመት ዝመልኣ ኣዕበየተን። 
ካብ’ዚ ንደሓር፣ ናብ ሓንቲ ኣሞአን (እናቴ ናይ ሃገርና) 
ዝነበራ ከዳ እሞ፣ ኣብ’ዚ እዋን እዚ ነሞአን እናገልገላ፣ 
ትምህርቲ ክርስቶስ ንምቕሳምን ቤተክርስትያን ምዝውታርን 
ዝዓበየ ዕድል ረኸባ።  
 

እናቴ ገብሪኤላ ብጠባየን ምስግንቲ ህድእቲ፣ ፈታዊት ሰብ፣ 
ነገልግሎት ውፍይቲ ነበራ። ኣብ ዓሰርተ ኣርባዕተ 
ዕድመአን፣ ንኣምላኽ ከገልግላ ምንዮተን ገለጻ’ሞ ኣብ 
ማሕበር ደናግል ኮምቦኒ፣ ብ1947 ኣተዋ። ብ28 መስከረም 
1948 ኣብ ኮስኮሳ ሰኣልያን ብእናቴ ማልቪና ዝምራሕ፣ 
ቐጺለን ከኣ ብእናቴ ኮስታንቲና ቪጋኖ፣ ተመሪሐን ናይ 
ክልተ ዓመት ተመክሮ ገበራ። ብ1951 ከኣ ብመጀመርያ 
መብጽዓ ተወፈያ። ብ1957 ድማ ብናይ መጨረሽታ መብጽዓ 
ንኣገልግሎት እግዚኣብሔርን ኣሕዋትን ንምሉእ ሕይወተን 
ተወፈያ።  
 

እናቴ ገብሪኤላ፣ ኣብ’ታ ናይ መጀመርያ መዓልቲ 
ወፈየአን፣ ኣባ ጋስፓሪኒ (ኮምቦናዊ) ዝሃቡወን ለበዋ “ካብ 
ሕጂ ንደሓር ንቕድሚት ጥራሕ ጠምቲ ሓድሽ ሕይወት ናይ 
እምነትን ተወፋይነትን ናይ ኣገልግሎት ኣሕዋትን ብሕልፊ 
ነቶም ፍሉይ ኣድላይነት ዘሎዎም ውጽዓት ኣገልግሎትኪ 
ሃቢ፣ ንድሕሪት ኣይትጠምቲ” ዝብል ለበዋ  ንምሉእ 
ሕይወተን ከም መምርሒ ገይረን ወሰዳኦ። እዘን ቃላት 
እዚአን እምበኣር ከም ሓደ መብራህቲ ኮይነን ኣብ  
 
 
 
 
 

ብመድኃንና ኢየሱስ ከኣ ነጺሐን ተሰናድያን፣ በዚ ከኣ ኣብ 
ቅድሚ እግዚኣብሔር ድልውቲ፡ ስንድውቲ ምርጽቲ ኮይና 
ተረኸባ እያ።ካብ ዘንበብናዮ ወንጌል ኣርባዕተ ኣገደስቲ  
ነጥብታት ከነስተንትን ንኽእል፣ 
 

1. እቲ መልኣኽ ከበሥራ እንከሎ ጽን ኢላ ሰምዓቶ ንቃል-
እግዚኣብሔር ንምስማዕ ድልውቲ ነይራ፣ጽምኢ ቃል-
ኣምላኽ ነይርዋ ንሕና ብዙሕ ጊዜ ጫውጫውታ ቆዮቓ 
ሕሜታ ንፈቱ። ስለዚ ብደገን ብውሽጥን ስቕ ክንብል፡ ነቲ 
ዕላል ሓሜታ ይጽናሕ በልዎ ትብለና፡ ንቃል ኣምልኽ ጽን 
ክንብል ክንሰምዕ ቃል እግዚኣብሔር ሕሹኽ ክንብለና ከሎ 
ክንስምዖ የድሊ። 
 

2. ነቲ ዝሰምዓልቶ ምእማና ፣ክንምሃር ንኽእል፣ “ኦ ደናግል 
ዘትተኣመኒ” ብሓቂ እማኒት ኣሜን ኣሚነ ኣለኹ ኢላ 
ትቕብል ኣደ እያ። እምነት ውሒዱና ዋሕዲ እምነት ኣሎና 
ከምቲ ናይ ሓዋርያት እምነት ወስኽና ኢልና ክንጽሊ 
ይግበኣና። 
 

3. ተኣዛዚት ድንግል ይኩነኒ በከመ ትቤለኒ ፍቓድካ እፍጽም 
ኢላ ንፍቓድ ኣምላኽ ዝተኣዘዘት እያ። ከም ፍቓድካ እምበር 
ከም ፍቓድይ ኣይከይድን ኢልና ፍቓድ ኣምላኽ ክንፍጽም 
ተምህረና።ተኣዝዞ ከኣ- ትዕግስቲ ትሕትና ድልየትን 
ይሓትት፣ 
 

4. ኣመስጋኒት ኣደ ምዃና “ተዓብዮ ነፍስየ ለእግዚኣብሔር” 
እንካብ ኩለን ኣንስቲ ሕርይቲ ስለ ዝገበረኒ ንኣምላኸይ 
ኣመስግኖ ትብል፣ ንሕና’ውን ኣመስገንቲ ክንከውን ዓሚ 
ብድሓን የጽንሓና ኢልና ተተምኒና ጸኒሕና ከኣ፡ ስለዚ በዚከ 
ከነመስግኖ ኣይግበኣናን ድዩ? ነቲ ዝጎደለና ጥራሕ ካብ 
ንልምን በቲ እግዚኣብሔር ዝገብረልና ጸጋ ክኣ ኣመስገንቲ 
ንከውን የድልየና። ሓደ ሰብኣይ ሳእኒ ስለ ዘይነበሮ ብዙሕ 
የጉረምርም ነበረ። ሓደ መዓልቲ ሓደ እግሪ ዘይብሉ ሰብኣይ 
ናብኡ ይመጽእ እሞ፡ እቲ ሳእኒ ዘይነበሮ  ዘጉረምርም ዝነበረ 
በተን ክልተ እግሩ ኣመስጊኑ፣ ንሕና ከኣ በቲ ዘሎና 
ኣመስገንቲ ክንከውን እኖና እግዚእትነ ማርያም ትምህረና 
ኣላ። ኣብ ኩሉ ጉዕዞና እኖና እግዚእትነ ማርያም 
ኣይትፈለየና፣ብዝተፈላለየ ኩነታት ኣብዚ ክሳተፉ ዘይክእሉ 
ባዕላ ተጽልለሎም! ብሩኽ ብዓል ይግበረልና ቢሎም 
ስብከቶምን ቡራኬኦምን ሃቡ። ድሕሪ እዚ፣ ኩሉ ካብ 
ርሑቕን ቐረባን ዝመጸ ነጋድያን ቤተክህነትን ምእመናንን 
ብቁምስና ዝተዳለወ ምሳሕ ተሳቲፉ ምስ ተፋነወ ናይቲ በዓል 
ፍጻሜ ኮነ፣፣ 
 

           ዜና- ዕረፍቲ 
     ኃው ኣማኑኤል ገብረክርስቶስ 

 

ኃው ኣማኑኤል ገብረክርስቶስ ወዲ ማኅበር ንኡሳን ኣኃው 
ካፑቺኒ ብዝሓደሮ ሕማም ብ14 ግንቦት 2017 ዓ.ም ኣብ 
መበል 69 ዕድመኦም ኣብ ኣሥመራ ዓሪፎም። ብ16 ግንቦት 
ከኣ ብፁዕ ሊቀጳጳስ ኣቡነ መንግሥተኣብ ተስፋማርያም 
ዝርከብዎ ውሉደ ካህነትን ምእመናን ዝተረኽብሉ ኣብ መካነ 
መቓብር ጸጸራት ሓመድ ኣዳም ለቢሶም።   ኃው ኣማኑኤል 
ኣብ ኣሥመራ ብ7 የካቲት 1948 ካብ ኣቶ ገብረክርስቶስ 
ወልደገብርኤል ወ/ሮ ወለተሓዋርያት ወልደገብርኤልን ኣብ 
ኣሥመራ ተወልዱ። ብ1964 ኣብ ንኡስ ዘርኣ ምንኩስና 
ሠገነይቲ ልብሰ ምንኩስና ለበሱ።1 ሓምለ 1965 ናብ ተመክሮ 
ለኣኹዎም። ድሕሪ ሓደ ዓመት ማለት ብ14 ሓምለ 1966 
ንኡስ መብጽዓ ፈጸሙ። 
ብ27 ሓምለ 1969 ከኣ ዓቢይ መብጽዓ ብምግባር ንምሉእ          
ሕይወቶም ንኣምላኽ ንኣገልግሎት ቤተክርስትያንን  

ይሃድሙ እሞ ገጽ ሕፍረት እታ ውርደተኛ ሰበይትን 
ምሕረት ኢየሱስን ብሓደ ደው ይብሉ። ኣብ ክርስቶስ 
“ኣይሁዳዊ፡ ኣረማዊ፡ ጭዋ” ዝበሃል የልቦን። ስለዚ እዛ 
ሰበይቲ ክትዙሙ ከላ ንበይና ኣይኮነትን ግን ኣብቲ ግዜ 
እቲ መሰል ደቂ ኣንስትዮ ስለ ዘይነበረ እታ ሰበይቲ 
ብዳርባ እምኒ ክትቅተል እቲ ሰብኣይ ግን ነጻ ክኸይድ 
እዩ ነይሩ እቲ ሕጎም፡ ኢየሱስ ግን ነዚ ሓሳብ እዚ ቀይርዎ 
እዩ። ንሕና ንፈርድን ንኹንነን ነፍሳት ከይህልዋና ከኣ 
ንጠንቀቕ፡ ንሕና ክንለብሶ ዘሎና ልብሲ ልብሲ፣ ፋሲካ 
እዩ ብምባል ኣብ እምነቶም ድልዱላት ኣብ ፍቕሪ 
ኣሕዋት ተደናገጽቲ ንክኾኑ ኣባታዊ መኽሮም 
ለጊሶምሎም። 

            ዕለተ ጸዋዕታ 

ራብዓይ ሰንበት ድሕሪ በዓል ትንሣኤ ብቤተክርስትያን 
ንጸሎት ጸዋዕታ ክህነት ዝተወፈየ ዕለት’ዩ። በዚ 
ምኽንያት 07 ግንቦት 2017 ዓ.ም ከኣ ኣብ ርእሰ ኣድባራት 
መካነ መንበር ኣሥመራ ብጸሎት ሳልስትን 
ኣስተምህሮታትን ናይ ዕለቱ መስዋዕተ ቅዳሴን በቲ ርእሰ 
ሊቃነጳጳሳት ኣቡነ ፍራንቸስኮስ ንናይ ሎም ዘመን 
መዓልቲ ጸዋዕታ ክህነት ዝሃብዎ መልእኽቲ ብኃይሊ 
መንፈስ ቅዱስ ናብ ተልእኮ ስብከት ወንጌል 
ንምራሕዝብል ኣርእስቲ ተዘኪሩ ዊዒሉ። 
 

ኣብቲ ናይ ሣልስቲ መደብ ብዛዕባ “ጸዋዕታ” ብኣባ 
ሰሎምን ወልዱ (ልኡካን)”መንእሰያት፣ እምነትን ምልላይ 
ጸዋዕታን” ብኣባ ጠዓመ ገ/ዮሓንስ (ካፑቺኒ) ከምኡ’ውን 
“ብኃይሊ መንፈስ ቅዱስ ናብ ተልእኮ  ስብከተ ወንጌል 
ንምራሕ ብኣባ ግርማይ ኣብርሃ (ሲታዊ) ኣስተምህሮታት 
ተዋሂቡ። ኣብ ዕለቱ ኣብ ዝዓረገ መስዋዕተ ቅዳሴ ከኣ ኣባ 
የማነ ኃይሉ (ካፑቹኒ) ብዛዕባ  ትንሣኤ ውን ኣብዛ 
መልእቲ ርእሰ ሊቀጳጳስ ተመሪኪሶም  ኣብዚ ዓለምና 
ንመልክዕ ቤተክርስትያን ክትድውን ንእሽቶ ነቛዕ 
ክትረክብ ትጽዕረሉ ዘላ እዋን ካህናት ፍሉይ ኃይሊ 
መንፈስ ቅዱስ ለቢሶም ከምቲ ናይ ቅ.ጴጥሮስ ሓሊፋ 
ብዘለዎ ፍቕሪ ንሕዝቦም ከገልግሉ ምእመናን ከኣ 
ምእንቲ ጓሶቶም ክጽልዩ ከም ዝግባእ ኣብነት ናይ ሙሴን 
ኢያሱን ጠቂሶም   ብዛዕባ ዕለት ጸዋዕታን ትርጉሙን 
ብሰፊሑ ቃለ-እግዚኣብሔር  ኣስሚዖም። 
 

ዓመታዊ ክብረ በዓል ልደታ ለማርያም ዓዲዜኑ 
 

ወርሒ ግንቦት ብምልኡ ንእግዚእትነ ማርያም ዝተወፈየ 
ወርሒ ኣብ ርእሲ ምዃኑ፤ ብባሕቲ ግንቦት ብበዓል 
ልደታ ለማርያም ከኣ ይጅመር። በዚ መሠረት ብ1 
ግንቦት 2009 ዓ.ም.ግ (ዕለት 09 ግንቦት 2017 ዓ.ም.ፈ) 
ናይታ ብያሬዳውያን ሊቃውንቲ ሃገርና፣ “ጸሓይ 
ብዘብረቀ ሰማይ” እትምሰል ድንግል ማርያም ዝኽሪ 
ልደታ ኣብ ሓያሎ ኣድባራት ሃገርና ብውዕዉዕ መንፈስ 
ተዘኪሩ ውዒሉ። ሓንቲ ካብዘን ቁምስናታት ከኣ ደብረ 
ልደታ ለማርያም ዓዲ ዜኑ እያ። 
 

ብድሮ ብፁዕ ሊቀጳጳስ ኣቡነ መንግሥተኣብ 
ተስፋማርያም፣ ኣብቲ በዓል ንምስታፍ ኣብቲ ዓዲ ኣብ 
ዝበጽሕሉ ቆሞስን ምእመናንን መስቀል ኣምሪሖም  
“ዲበ ርእሱ ኣክሊል ውስተ ኢዱ መስቀል፣ መሃረነ ፍኖተ 
ወንጌል”፣ “ባርከኒ ኣባ ለውልድከ ዝኬ፣ እስመ  ልማዱ 
ለመምህር ቡራኬ”፣”ኖላዌ ኄር፣ሓውጸነ በምሕረት ወሳህል” 
ብዝብል ወረባትን ዕልልታ ኣደታትን ብኽብሪ 
ተቐቢሎምዎም፣፣ ኣብ ቤተክርስቲያን ምስ በጽሑ ከኣ 

ክቡር ቆሞስ ‘እንቓዕ ደሓን መጻእኩም’ ድሕሪ ቢሎም፣ 
ብፁዕ ሊቀጳጳስ’ውን ብወገኖም ብዝተገብረሎም 
ኣቐባብላ ኣመስጊኖም፣ ብጸሎት ስርዓት ተቕባል 
ተፈጺሙ፣ 
 

ሲዒቡ ከኣ ብያሬዳውያን ሊቃውንትን ሓያሎ ካህናትን 
ሕዝብን ዝተሰነየ፣ ብብፁዕ ሊቀ ጳጳስ ዝተማእከለ፣ “…
ቆምኪ ርእዮትኪ….” “እታ ትርኢታን ቁመናኣን ዘደንቕ፣ 
ክሳዳ ብክቡር ዕንቁ ዘጌጸ፣ መላእኽቲ ሓብትና እናበሉ 
ዝጽውዕዋ፣ ጥዑም ዝቓላን ሠናይ ግብሪ ዝልማዳን፣ ኣብ 
ሰማይ ክብሪ ዝተጓናጸፈትን ማርያም 
 
 ካብ ኢያቄም ተወልደት…” ዝብል ትሕዝቶ ዘለዎ 
ድሙቕ ዋዜማ ንሓያሎ ሰዓታት ኣምሰየ። ንጽባሒቱ 
ሰዓት 3፣00 ለይቲ ዝጀመረ ማኅሌት ዘለሊት ድሕሪ 
ተቖይሙ፣ ሰዓት 6፣30 ንግሆ ብፁዕ ሊቀጳጳስ ኣቡነ 
መንግሥተኣብ ብሾመንተ ካህናት ተማእኪሎም እቲ 
ዓንዲ ማእከል ኩሉ ጸሎታት ዝኾነ መሥዋዕተ ቅዳሴ 

ኣዕሪጉ። ድሕሪ ቅዳሴ ዑደት ብመዝሙርን ምህለላን 
ምስጋናን ምስ ተፈጸመ ከኣ ብፁዕ ሊቀጳጳስ ኣቡነ 
መንግሥተኣብ፣ ካብ ቅዱስ ወንጌል ነቲ  ሰላምታ ቅዱስ 
ገብሪኤል መልኣኽ ንእግዚእትነ ማርያም ጠቒሶም፤ 
ቅድሚ ኩሉ እንቛዕ ናብዚ ክቡር ብዓል ናይ ልደታ 
ማርያም ኣብጸሓና ኢሎም። ዓሚ ከምዚ እዋን ንዓመታ 
የረኣእየና ተባሂልና፣ እንተኾነ ፍቓድ ኣምላኽ ኮይኑ፣ 
ኣብዚ ዓመት እዚ ካባና ዝሓለፉ ፈተውቲ ኣዴና ልደታ 
ማርያም ደቂ እዚ ዓድን ካልኦትን፣ክንጽልዮሎም 
ይግብኣና።ኣብዚ ጊዜ እዚ ክርስቶስ ንሞት ኣሸኒፉ ከም 
ዝተንሥኤ ንሕና’ውን ብእምነት ምስኡ ከምእንትንስእ 
ንኣምን ኢና ኢሎም። 
 

ናብ ክብረ በዓል ልደታ ተመሊሶም ከኣ “ኣማን ብኣማን 
ተወልደት እመ ብርሃን” እናበልና ብማኅሌትን 
ብመስዋዕቲ ቅዳሴን ክንውድሳ ትማሊ ኣምሲናን ሎሚ 
ክኣ ኣርፊድናን፡ እዚ ከኣ ከነመስግና ግቡእና ስለዝኾነ 
እዩ። ኣብቲ ዘንበብናዮ ወንጌል ሉቃስ ገብርኤል መልኣኽ 
ከበስራ ምስ መጸ ኣብ ቅድሚ እግዚኣብሔር ጸጋ ረኺብኪ 
ኢኺ እሞ ኣይትፍርሂ ይብላ፣ ነቲ ሰብኣዊ ድኽመታ 
መድኃኒና ኢየሱስ ክርስቶስ ኣንጽሕዋን ቀርቡዋን 
ኣስናድዮዋን ፡ኣደ መድኃኔ ዓለም ክትከውን ካብ ጥንቲ 
ብእግዚኣብሔር ተመሪጻ፡  
 
ተወፈዩ። ብ2016 ዓሚ ከኣ ነቲ ዝተወፈይሉ እሞ ኣምላኽ 
ኃይሊን ዕድመን ሂቡዎም ናይ መብጽዓኦም መበል ሓምሳ 
ዓመት ኢዮቤል ኣብዓሉ። ኃው ኣማኑኤል ጻዕራም በዓል 
ምሉእ ኃይልን ጉልበትን ተዋዛያይን ኣረ መብዛሕትኡ 
ጊዜስ ዔማሕ ድሎ ከይትዕሎ ቢሎም ንቃልሲ ዝጋብዝ 
ጠባይን ፍናንን’ውን የርእዩ ነበሩ።  

 3 

 

 

ክብረ ብዓል ቅ.ሉዊሳ፣ መልእኽታ 
ንኣና ሎሚ እንታይ እዩ? 

(ብምኽንያት በዓልቅ.ሉዊሳ ክቡር ኣባ ግርማጽዮን 
ነጋሢ ብ14 ግንቦት ዝሃብዎ ስብከት)። 

ክቡራት ካህናት ኣቦታተይን ኣኅዋተይን ደናግልን 
ምእመናን ካብ ዋዜማ ኣትሒዝና ‘ኩልና ነታ ሓዳስ 
ሰማይን ሓዳስ ምድርን ሃሰስ ንብል ኣሎና’ እናበልና 
ዘምሰናዮን ብማኅሌት ዘጽባሕናዮን እንሆና 
ብመስዋዕቲ ቅዳሴ ንዛዝሞ ኣሎና። ኩልና ናብዚ 
ክብረ ብዓል እዚ ዝነገድና ከኣ ቅ.ሉዊሳ ንእንልምኖ 
ጸጋታት ካብ መንፈስ ቅዱስ ተማልደልና። 

ቅ.ቪንቸንስዮስ ንቅ.ሉዊሳ ንሰላሳን ሾመንተን 
ዓመታት ዝኣክል ድኅሪ ፈሊጡዋን ከም ኣቦ ነፍሲ 
መጠን ድኅሪ ኣሰንዩዋን ኣብ ጉዕዞ መንፈሳዊ 
ሕይወታን ኣብ ምልላይ ጸዋዕታኣን ልዑል ተራ 
ዝነበሮን ኣብ ሞት ቅ.ሉዊሳ ብኸምዚ የስተንትን፣  

“ኣብዘን ሰላሳን ሾመንተንዓመታት ዝኸውን 
ዝፈለጥካላ ዓመታት እንታይ ረኣኻ? ኣብኣ እንታይ 
ተዓዘብካ? ዝብሉ ሕቶታት ንገዛእ ርእሱ ብምሕታት 
ንሥእሊ ቅ.ሉዊሳ ብቅድመኡ የሕልፎ፤ ገለ ቅሩባት 
ናእሽቱ ጉድለታት እንተዘይኮይኑ ዓቢይ ሓጢኣት 
ዝብሃል ግን  ፈጺሙ ናብ ኣእምሮይ ኣይመጸንን። 
ብፍትወታት ሥጋ ምምራሕ ንኣኣ ዘይጽወር ነበረ። 
ንሳ ኣብ ኩሉ ነገር ንጽሕቲ ነፍሲ ነበረት፤ ንጽሕቲ 
ኣብ ግዜ ግርዝውናኣ፣ ንጽሕቲ ኣብ ግዜ ኪዳናዊ 
ሕይወታ፣ ንጽሕቲ ማእምን ኮይና ኣብ ዝነበረትሉ 
ግዜ፣ ‘’ኅጢኣታ ንምግላጽ ጥንቁቅ ናይ ኅሊና 
መርመራ ብምግባር ብልዑል ግሉጽነት ኑዛዜኣ 
እትገብር ሰብ እያ ነቢራ። ከምኣ ቢሉ ብግሉጽነት 
ኑዛዜኡ ዝገብር ፈጺመ ኣይረአኹን።…ኣደኽን 
ኣእምሮኣ ንእግዚኣብሔር እንተዘይኮይኑ ንካልእ 
ዘይተጠቅመትሉ ድላያ ከኣ ንእግዚኣብሔር ምፍቃር 
ጥራይ ንምውፋይ ዝመርሓ ዝነበረ ጽኑዕ መሰረትን 
መንፈሳዊ ሕይወትን ነበራ።  

ከምቲ ቅ.ጳውሎስ ዝብሎ ዝነበረ “ኣነ ኣይኮንኩን 
ዝነብር ዘሎኹ እንታይድኣ ክርስቶስ እዩ ኣባይ 
ዝነብር ዘሎ’ ክሳብ ምባል ኣብ ክርስቶስ ጥሒላ 
ዝነበረት … ወትሩ ኣብ ቅድሚ ዓይንኽን ክትገብራኣ 
ዘሎክን ብልጽቲ ሥእሊ ቅድስና” ብምባል ይገልጻ። 

ኣደና ቅ.ቤተ ክርስትያን ንሉዊሳ ቅድስናኣን ናይ 
ኩለን ኣብ ክርስትያናዊ ማኅበራዊ ሥራሓት ናይ 
ዝነጥፋ ማኅበራት ሰማያዊት ጠበቓቢላ ብምእዋጅ 
ኣብ ጐደና ቅድስናን ብፍላይ ድማ ኣብ ጐደና 
ኣገልግሎት ፍቕሪ ከም ምርእይቲ ሥእሊ ክንመስላ 
ተቅርበልና።  

ብኸመይ ዝበለ ሕይወት ሓሊፋ ቅድስና ጨበጠት? 
ነዚ ንምርዳእ ብዛዕባ ተራ መስቀልን ሥራሕ መንፈስ 
ቅዱስን ኣገልግሎት ፍቕርን ኣብ ሕይወት ቅ.ሉዊሳ 
ክንድህስስ ኢና። መንፈስ ቅዱስ ከመይ ኢሉ ንልቢ 
ደቂ ሰባት ናጻ ገቢሩ ናብ ህያባቱ ከም ዝኸፍቶን ከም 
ዝመርሖን ከነስተንትን ኢና።  

ሕይወት ቅድስቲ ሉዊሳ ካብ መጀመርያ ኣትሕዙ ኣብ መስቀል 
ዝቦቖለን ዝዓበየን ብምንባሩ ‘ጓል መስቀል’ ተባሂላ ክሳብ 
ምጽዋዕ ኣኽኢሉዋ እዩ፣ 

ንታሪኽ ሕይወታ ብኸምዚ ትገልጾ፣ “እግዚኣብሔር ኣነ 
ብጐደና መስቀል ኣቢለ ናብኡ ኪኸይድ ቅዱስ ድላዩ ምዃኑ 
ብምፍላጥ ብዙሕ ጸጋታት ገበረለይ። ሕያውነቱ ካብ ዕለት 
ልደተይ ኣትሒዙ ብመስቀል ዝጀመረ ሕይወተይ ፈጺሙ 
ከይፍለየኒ ፍቓዱ ኮነ። ኣብ ኩሉ ምዕራፋት ሕይወት ስቓይ 
ኣይተፈልየንን…” ትብል። ሉዊሳ ብዙሕ ዝዓይነቶም መሳቅል 
ተሞከረት፣  ልደታን ንእስነታን ብዘይ ኣደ ናይ ምንባር 
መስቀል፣ ናብ ገዳም ንከይትኣቱ ማዕጾ ዝዓጸዋ ጥዕና ናይ 
ምስኣን መስቀል፣ ናይ ብዓል ቤታ ሕማምን ናይ ወዳ 
ዘይርጉእን ብዓል ዘይእሩም ጠባይን መስቀል ብጭንቀትን 
ጥርጣሬን ዝተሓላለኸ መንፈሳዊ ሃለዋትን፣ ማእሰርትን ሞትን 
ኣባላት ናይ ገለ ስድራቤታ፣ ኣብ መጨረሻ ድማ ብዛዕባ ድኅነት 
ነፍሳ ብዝርኢ ኣብ ዲቕ ዝበለ ጸልማት ምእታው...ካብቶም 
ክጥቀሱ ዝኽእሉ መሳቅል እያቶም። ከምቲ ዘማራይ ዳዊትን 
ክርስቶስ ጐይታን “ኣምላኸይ ኣምላኸይ ንምንታይ ኃደግካኒ” 
መዝ.22,1 ክሳብ ምባል ብእዝግን ብሰብን ዝተረስዐት ኮይኑ 
ክሳብ ዝስምዓን ብመስቀል ተኮስኲሳ ናብ ቅድስና ዘምርሐት 
ሰብ እያ።ብዘይ ምኽንያት ኣይኮነትን እምበኣር ብመስቀል 
ዝበሰለት ሉዊሳ ንደቂ ፍቕሪ “ኣብ ቀራንዮ እንተድኣ ተረኺና 
ክርስቶስ ኣብኡ ክርእየና ሕጉስ ስለዝኾነ እዩ...> ክትብለን 
ዝተረኽበት። 
 
 
 
 
 
 
 
 
 
 
 
 
 
 
 
 
 
 

ቅ.ተሬዛ ናይ ኢየሱስ ሕጻን ኣብ ልዕሊ’ቲ መንፈሳዊ ስቓያታ 
ከቢድ ሕማም ምስ ተወሰኻ እቲ ዝነበረኒዶ ውሒዱኒ እዩ 
ብምባል ብምግራም ትሓትት እሞ “እግዚኣብሔር ነቶም 
ዘፍቅሮም ከምኡ እዩ ዝገብሮም” ዝብል መልሲ ምስ ተዋህባ 
“ሓቂ እንድዩ ድኣ ኣዕሩኽ ክስእን” በለት። 

ሓደ ንምንታይ መሳቅል ክንጸውር ኣድልየ ካልእ ጐደና የልቦን 
ድዩ ብምባል ብዛዕባ መሳቅል ሕይወቱ ከጉረምርም  ጀመረ’ሞ 
ሓደ ራእይ ተራእዮ። ጉዕዞ መንግሥተ ሰማይ ከምዚ ኩሎም 
መመስቀሎም ተሸኪሞም ዝምርሹ ንግደት ኮይኑ ተራእዮ። 
ሽዑ ንሱ ነዛ መስቀለይ ንእስ ዝበለት እንተትኸውንስ ብዝቀለለን 
ብዝቀልጠፈን ምተጓዓዝኩ ቢሉ ብምሕሳብ ቆረጸላ። ቅድሚ 
ኣብ  መንግሥተ ሰማይ ምእታዎም. ግን ዓቢይ ገደል ነበረሞ 
ነፍሲወከፍ መመስቀሉ  

¥oë ‰�… ·M¢ …mkE—‰êM{ê# ÃLð„ …]oቲ‰�êM{ð# 
³` ኮ§{ KÃï„ ochkF‰êM{ð# –Uቐ ‰�©}‰êM{ð# 
HLðK kÄI‰êM{ð# o…[ïS …Ã|ኒ—‰êM{ð> 
Loõ.25,34 <†oñ }H© ካብዞም ›{…[é …ygo§ 
›²kር‰êMÈ }…§ ‰M ›²kX‰êMÈ mkHcñ †mkD‰êM 
…D÷ኹ> Loõ. 25,40 ዝብል ቃል ንልቢ ቪንቸስንዮስ 
ሰንጠቆ።ቅ.ቪንቸንስዮስ ነቲ “ንድኻታት ወንጌል ክሰብኽ 
ለኣኸኒ” ሉቃ.4,18 ዝብል ከም ክርስቶስ ንድኻ ብነፍስን 
ብሥጋን ንምርዳእን ንምሕጋዝን ዝመጸ እዩ። ©öኻ•pq 
እምበኣር ንክርስቶስ ዝውክሉ ብምዃኖም ²÷§rq|} 
KLBX|} †¨M }‹X]r] …mk ©öኻ• MX…§} 
M´F³F} ›mkF kzï}oh}]¥gñ K}Ê]} KXJ} 
†£;ቅ.ቪንቸንስዮስ <}M]Dï †oñ ©öኻ mk–§{ð †M
{q ²Fmk·êg †N ‹X]r] ‹qX†£ „ïኹM> 
ብምባል ኣብ ገጽ እቲ ጥሙይ፣ ጽሙእ፣ ጋሻ፣ ዕሩቕ፣ 
ሕሙም፣ እሱር ንገጽ ክርስቶስ ክንርኢ ይዕድመና። ንድኻ 
ብነፍስን ብሥጋን ንምርዳእ ዝዓለመ ቪንቸንስያዊ ውህበት 
እምበኣር ነዚ ንምፍጻም “ስብከተ ወንጌልን” “ኣገልግሎት 
ፍቕርን” መስረተ። ቅ.Dêgñ\ ©öyU |§ K}Ê] eªê] 
oN‹Y M´lV} ካብ ርእሳ ናጻ ኮይናን ብመንፈስ ቅዱስ 
መሊኣን |mk ኣገልግሎት ©öኻ•pq ትልኣኽ። Dêgñ\ }
©öኻ �pq }MXª†} <}LykVq ÏiU> }MMVI} 
|mk ²÷©|pq ‰oL ÒU] ብምውፋር ÏiU 
†´sï…mkGíX –ÃöK Q³ ከተልብስ K}Ê] eªê] 
|mksï oF†ኮsï §KXH;}©cñ ÏiU ‰Msï ›]—mk 
‹qmkD} qX‰mk፣ “}ድኻpq M´F³F H© ካmkrM 
›–k£ |§ ‹Xq]| Amkpq †£> ብምባል ናብ ናይ 
ምሕረት ስራሓት ተተባብዐን። ስለዚ እያ ድማ ቤተ 
ክርስትያን ሰማያዊት ጠበቃ ሰማያዊት ናይ ኩለን ኣብ 
ክርስትያናዊ ማኅበራዊ ሥራሓት ናይ ዝነጥፋ ማኅበራት ቢላ 
ዝኣወጀት። 
 

,,,ÏDê§ ÏiX} K}Ê\‘é{q} LX¥M#   

Dêgñ\ …mk LX¥M }›{kV ÏDê§ ÏiU፣ ብኸMsï 
ድማ q²FÅ <]VI| †}‹}ÏÃöM …—§}q| |mk ]
VHq †p }ÃöIoñ ©ö}´F LX¥M }´kX; ‹}Bl 
†}‹�†F ›–k¢ ‹�mkU }K}Ê\‘é¥} x§Ep 
mkMM\F „ï|> ብምባል ንመንፈሳውያን ኃይላት 
ፍቕርን ትሕትናን ገርህነትን ኪዕጠቓ ተማሕጽነን። |mk 
LX¥M mkM¹Lq ‰Msï qmkF <‡ e©ö]oñ ©ö}
´F mkÏÃêM |§ †´sï…mkGíX }Kéዃ}...†´sï…
mkGíX }›mkD{ð }M´lX }eªê] I§‘q‰ï }
MM\F KAX{ð>; e.Dêgñ\ †Mk…X ሕይወት 
ንዘቅርበልና mksêy ›–§{oë መሳቅል Ïቓ©öካ §ኹ} 
ክንብል# }mkXA} መንፈስ ቅዱስ ክንልምንን KUI{ቱ 
‹}ቅበልን# ነቶም ክርስቶስ ብኣኣቶም ክውከል ዝመረጾም 
ድኻpq MÏdX} M´F³F} Ãg—p} MX½} 
I§‘q| ‹}²mkX# ÏiU} K}Ê\‘é{q} LX¥M 
‹BF‘| mkÏE§ ‰… {rM ÏDê¥q K}Ê\‘é¥} 
x§Ep ዝኾኑ K}Ê] ÏiX} ²XB{q} qIq|} 
Dkï]| …²F²Foñ …ygq| ‹}‰‘é} qÃö‘é–|;  
 

e©ö]oñ Dêgñ\ mkXA} K}Ê] eªê] oLF©F|!! 

ብምዝርጋሕ ነቲ ገደል ይሰግሮ ነበረ። ንምስጋር ተራኡ 
ምስ በጽሐከ ዘሕጸራ መስቀል ምስጋር ከልኣቶ። 
ብጣዕሳ ሕርር በለ። 
 

ኢየሱስ “እቲ ሓዋርያይ ኪኸውን ዝደሊ… መስቀሉ 
ጸይሩ ይስዓበኒ” ማቴ 16,24 ይብለና፣ መስቀል ስርሑ 
ወይ ድማ መስቀል ድለዩ  ኣይበለናን፣ ነፍሲ ወከፍ ግን 
ሕይወት ዘቅርበሉ ኪሽከሞ ዘሎዎ መስቀል ኣሎዎ። 
ኣየኖት እዮም መሳቅልና እስከ ንሕሰቦም ንስመዮምን! 
ክንሽከሞን ክንቅበሎን ስንዱዋት ዲና? ዘደንቕ ሥራሕ 
ውሳጣዊ “ብርሃን” መንፈስ ቅዱስ ኣብ ሕይወት 
ኣመንቲ፣ 

 ኣብ ዕለተ ጰራቅሊጦስ 1623 ኣብ ሕይወት ሉዊሳ 
መንፈስ ቅዱስ ብርሃኑ ብምሃብ ብፍጹም ክልውጣ 
ይርከብ። ፍቕሪ እግዚኣብሔር ብዑምቀት ናይ 
ምስትምቓር ጸጋ ተዋህባ። ድኅሪ ናይ ሰላሳን ሰለስተን 
ናይ መስቀል ዓመታት I§‘p ‘éa¸gñ [EM} 
H²÷]} ዓሲሉ <†´sï…mkGíX mkXA{§} M©öx
{§} †£: ካmk K} ©ö… †¢ ›ÊXB# †´sï…
mkGíX x§Dï I§‘o§ †£ ካብK} ©ö… †¢ 
›]Mmk©ö> (K›.27,1) }MlF ke•q;ካmksï }
©xX …mk Dêgñ\ …mk K}Ê] eªê] ÏDê§ 
K}ፈ\‘é{q} …ኽmkYq} §M—mkF; መርዓት 
መንፈስ ቅዱስ ተባሂላ ክትጽዋዕውን በቅዐት። በዚ —
Dq †sï mk…„ê qMVI# }I§‘p} }
ÏÄLôpq} mkmkXA} K}Ê] eªê] ‰o}mkmk} 
‹qXª†} q°MX; †´sï…mkGíX ‰M sÏeV 
‹qXª† }‹oëX ]M–ðpp ‹q²q†} }
ÏXHpp} ¿}cpp} }]M–ðq k©Eq} 
‹o_}Ï} …mk GêቕÌ †´sï…mkGíX} …mk 
xF¨oë} M‘éªe} oLሂራ እንኮ A[\ I§ወp 
‰… ©öE§ †´sï…mkGíX ምርካብን ምግባርን 
›mkF ኮ{; mkK}Ê] eªê] MME† LDq <}
ኽ•mkT} }ኽmkU eªê] ]Ké} †}os§ኮ§{ê }
ኻF† kïFካ s§M´lX} s§MlF} †£> 
qmkF; ቅድስና ካብ ገዛእ ርእስኻን ሕልምታትካን 
ፍትወታትካን ናጻ ኮንካ ምስ ቅ.ጳውሎስ “ጐይታይ 
እንታይ ክገብር ትደሊ ኣሎኻ” (ግሓ.9,6) ብዝብል 
ኣተና ኣብ እግሪ መንፈስ ቅዱስ ምንብርካኽን፣ ምስ 
ክርስቶስ “እንሆ ፍቓድካ ኽፍጽም መጺአ ኣሎኹ” 
ዕብ.10,7 ምባልን እዩ። 

}©cñ ÏiU }K}Ê] eªê] }MቕlF mkኸMsï 
oolmk•}#<mk†\pgñ eªê] ÏቕT odÃïF‹}} 
ksï eªê] ÏቕU †sï oKDï†‹}} }eªê] 
©öE£ M†}oñ ‰oÏeV# Flq| }K}Ê] 
eªê] }MelF eTlq ‰ï²mkS| }†´sï…mkGíX 
†FM~> qmkF; መዓልቲ መጸ ነቲ ካብ ባዶ ናብ 
ህላዌ ዘምጽኣና ቃል እግዚኣብሔር፣ ነቲ ሕያዋን 
ዝገብረና ሕይወት ዝህብ ትንፋስ እግዚኣብሔር ዝኾነ 
መንፈስ ቅዱስ “ነዓ መንፈስ ቅዱስ ንልቢ ምእመናንካ 
ብምምላእ ሓዊ ፍቅርኻ ኣብኣቶም ኣንድድ፣ መንፈስካ 
ልኢኽካ ድማ ንገጽ ምድሪ ኣሐድስ” ብምባል ብኣኡ 
ክንምራሕን ንኹሉ ፍጻሜታት ሕይወት ብብርሃኑ 
ከነንብብን ተዘኻኽረና። 

ኣብ መወዳእታ ከኣ ኣብ ዝሓለፈ እዋን ነቲ ቁምስና ከገልግሉ 
ዝጸንሑ ካህናት ካፑቺኒ ፣ካህናት ደንበስኮ፡ ካህናት ኮምቦኒ 
ብስም ቤተክርስትያን ኣመስጊኖም። ሓዲስ ቆሞስ ክቡር ኣባ 
ሳህለ ኃይለ ከምዝተዋህብዎም ንምእመናን ገሊጾም። 
ብምህለላን ቡራኬን ክብረ በዓል ተፈጺሙ። ኩሉ ኣብ ንግደት 
ዝተሳተፈ ጸበል መድኃኔ ዓለም ምስ ተሳተፈ፡ ብሰላምን 
ፍቕርን ሓድነትን እቲ በዓል ተዛዚሙ። 
 

      ሱባኤ ንተመህሮ ኣብ ሕምብርቲ 
 

ብ 7 ግንቦት 2017 ተመሃሮ ማይ ነፍሒ፡ ዓዲ ሃሎ ካልኦት 
ዕዱማትን ዘለዉዎ 300 ዝኾኑ መንእሰያት ሱባኤ ኣብ 
ሕምብርቲ ውዒሎም። ምሸት ቀዳም ዝጀመረ ሱባኤ ካብ ሰዓት 
8፡30 ድ.ቀትሪ ክሳብ 12፡00 ብስግደት ቅዱስ ቁርባንን ኑዛዜን 
ንነዊሕ ሰዓታት ኣብ ንስሓ ኣምሲዮም። ሰንበት ንግሆ እውን 
ብኑዛዜን ኣስተንትኖን ንመስዋዕቲ ቅዳሴ ብጽቡቕ 
ተሰናድዮም። 
 
 

 

ሰዓት 9፡30 ቅ.ቀትሪ ብብጹዕ ሊቀ ጳጳስ ኣቡነ መንግሥተኣብ 
ተስፋማርያም መስዋዕቲ ቅዳሴ ተጀሚሩ። ብጹዕ ሊቀ ጳጳስ 
ኣብ መእተዊ ቅዳሴ ፍቑራት ደቀይ እዚ ሕጂ  እነዕርጎ 
መስዋዕቲ ቅዳሴ ምእንቲ ገዛእ ርእስኹምን ምእንቲ እቶም 
ኣብዚ ክሳተፉ እናደለዩ  ክመጹ ዘይከኣሉ ኢልና ከነዕርጎ ኢና፡ 
ሎሚ ራብዓይ ሰንበት ናይ ትንሳኤ  ምእንቲ ጸዋዕታ ክህነት 
ዝጽለየሉ እዩ። ስለዚ ምእንቲ ካህናትን ምእንቲ ጸዋዕታኹም 
ኣብ ምልላይ ትርከቡ መንእሰያትን ኢልና መስዋዕቲ ቅዳሴ 
ነዕርግ። 
 
ብፁዕ ሊቀ ጳጳስ ኣቡነ መንግስተኣብ ኣብ ስብከቶም ቤተ 
ክርስትያን  ኣብ ወርሒ ጥቅምቲ 2018 ሲኖዶስ መንእሰያት 
ክትገብር ትቐራረብ ኣላ ድሮ  ነቲ ሲነዶስ ዝሕግዝ ናብ ምሉእ 
ዓለም መሕትት ሰዲዶም ኣለዉ፡ ኣርእስቲ ናይዚ ሲነዶስ 
“መንእሰይ፣ እምነትን ምልላይ ጸዋዕታን” ዝብል እዩ። ስለዚ 
ብንጹር ክርስትያናዊ መንገዲ ጸዋዕታኹም ከተለልዩ፣ 
ኣንፈትኩም፣ ዕላማኩም፣ መጻኢ ተስፋታትኩም ብሩህ 
ምእንቲ ኽከውን ኣብ መንፈስ ጸሎት ክትተግሁ ይግበኣኩም 
ብምባል ኣባታዊ ምኽሮምን ሓልዮቶምን ለጊሶምሎም። 
ቀጺሎም ኣብ ምዝዛም ዓመተ ምሕረት ኣቦና ር.ሊቃነ ጳጳሳት 
ዝጸሓፍዋ “ምሕረትን ውርደትን” (ዮሓ፡ 8፡1-11)  ትብል  
መልእኽቲ ካብ ሓሳብ ቅዱስ ኣጎስጢኖስ ዝተወስደት እያ። 
እታሰበይቲ ሓፊራ፡ ተዋሪዳ ስሒቦም ኣምጺኦም ብዳርባ 
እምኒ ክትቅተል እዩ ሓሳቦም፡ ኢየሱስ ግን ዘይሓሰበቶ 
ብምሕረቱ                           ሓድሽ ሒይወት ይህባ፡ 
ኢየሱስ ነቶም ከሰስታ “ሓጢኣት ዘይብሉ እምኒ 
ይደርብየላ” ምስ በሎም ኩሎም 

ዓመታዊ ክብረ በዓል መድኃኔ ዓለም ጊንዳዕ 
 

ዓመታዊ ክብረ በዓል መድኃኔ ዓለም ጊንዳዕ ብ05 ግንቦት ብፁዕ 
ሊቀጳጳስ፣ ቤተክህነትን ምእመናንን  ኣብ ዝተረኽብሉ ብድሙቕ 
ኣገባብ  ተባዒሉ። ብድሮ ኣብ ሰዓታት ድሕሪ ቀትሪ ካብ 
ካህናትን ተመሃርትን ማሕበር ንኡሳን ኣኃው ካፑቺኒ 
እምባትካላን ተማሃሮ ኣሕዋት ተራዳእያንን፣ ኣሕዋት ነዳያንን 
ብዝርከብዎም ዘሐጉስ ዋዜማ ተኻይዱ። 
 
 

ማህሌት ዘለሊት’ውን ሰዓት 3፣00 ነቂሖም ክሳዕ ሰዓት 6፣00 
ብሥምረት ተቆይሙ። ንግሆ ልክዕ ሰዓት 6፣00 ቆሞስ ንብፁዕ  
ሊቀጳጳስ  ኣቡነ መንግሥተኣብ ተስፋማርያም ንምቕባል 
መስቀል ኣምሪሖም መንእሰያት ቁምስናን ቁምስና ኪዳነ 
ምሕረት ምጽዋዕን፣ ሕዝብን ብኽልተ መስርዕ ተሰሪዑ 
ብዕልልታን ጣቒዕትን ተቐቢልዎም፣ ብፁዕ ሊቀጳጳስ ካብ 
መኪናኦም ብምውራድ መስቀል ድሕሪ ምስላም፣ ንመጓስኦምን 
ንከተማን እናባረኹ ካብ’ቲ መቐበሊ ጽርግያ ክሳዕ ቀጽሪ 
ቤተክርስቲያን ኣስታት 300 ሜትሮ ዝኸውን ርሕቀት ዝነበሮ 
ብእግሮም ምስ ሕዝቦም ንሕዝቦም እናባረኹ ናብ ቤተክርስቲያን 
ኣትዮም። ብድሕሪ’ዚ ልክዕ 6፣30 ቅ.ቀ መስዋዕተ ቅዳሴ 
ተጀሚሩ ብፁዕ ሊቀጳጳስ ብሸሞንተ ካህናት ተሰንዮም መስዋዕተ 
ቅዳሴ ኣዕሪጎም። ካብዚ ብምቅጻል ዑደት ብመዝሙርን ከበሮን 
ጸናጽልን ዜማን፤ ብእግዚኦታን መቑጸርያን ንበዓሉ ዘንጸባርቕ 
ኣገባብ ተኻይዱ። 
 

ድሕሪ ዑደት ብፁዕ ሊቀጳጳስ ኣቡነ መንግሥተኣብ ኣብ 
ትንሣኤን እምነትን ኣተኩሮም ኣብ ዝሃብዎ ቃለ-እግዚኣብሔር፡ 
እቶም ነቲ ኩሉ ኢየሱስ ዝፈጸሞ ተኣምራት ዝረኣዩ፡ ብሰባት 
ሓሰረ መከራ ተቐቢሉ፣ ንሞት ተፈረዱ፣ ተሰቂሉ ክመውት ከሎ 
ዝ ረ ኣ ዩ ዎ  ተ ን ሢ ኡ !  ም ስ  ተ ባ ህ ለ  ክ ኣ ም ኑ 
ኣይከኣሉን።ንሕና’ውን ከመውት ንዝረኣናዮ ሰብ ተንሢኡ 
እንተ ዝብሉና ምእማኑ ምከበደና። ኢየሱስ ግና ኣብ መቓብር 
ደቂሱ ኣይተረፈን። እቶም ሊቀካህናት ክንትሥእ ኢየ ይብል 
ነይሩ’ዩ እሞ ተንሲኡ ኢሎም እቶም ሰዓብቱ ከየደናግሩ 
መቓብር ብወተሃደራት ይተሓሎ ተባሂሉ።  
 

ወተሃደራት እናሓለውዎ ነቲ ከቢድ ደንጐላ ገልቢጡ ንኩሉ 
ጥሒሱ ተንሢኡ። ነቶም ፈሪሖም፣ ርዒዶም  ዝነበሩ ሓዋርያት 
ማዕጾ ብዕጽዉ ኣብ መንጐኦም ተረኪቡ መጀመርያ ዝሃቦም 
ህያብ “ሰላም ንኣካትኩም ይኹን”  ዝብል ህያብ ሰላምን ሓጐስን 
ብሥራትን ኢዩ።እንተኾነ ሓዋርያዊ’ውን ክመውት ክቅተል 
ስለ ዝረኣይዎ ምእማን ኣጸጊምዎም ብፍላይ ቅዱስ ቶማስ “እቲ 
ዝተሽንከረ ኣእዳዉ ከይረኣኩን  ከይዳህሰስኩን  ኣያምንን’የ” 
ቢሉ ተጠራጢሩ። ንሕና’ውን ኣይረኣናዮን ኣይዳህሰስናዮን 
ብትንሣኤ ሙታን ስለንኣምን ግና “ክርስቶስ ትንሣኤ ሙታን፣ 
ኣሶሮ ለሰይጣን ኣግኣዞ ለኣዳም፣እምእዜሰ ኮነ ፍስሓ ወሰላም” 
እናበልና እምነትና ንገልጽ ኣሎና።እዚ ከኣ ከምቲ 
ሊቃውንቲ’ውን ዝዝምርዎ “ብሓላፊ ወርቂ ዘይኮነስ ብክቡር 
ደሙ እዩ ኣድኂኑና” ንሓይልታት ሰይጣን ኣሸኒፉ “ልብኩም 
ኣይሸበር ብኣይ እመኑ” እናበለ ኣብኡ ክንኣምን ይዕድመና። 
ንኣና ከድኅን ንሱ ዘይተቐበሎ መከራ የለን፡ ምእንታና ኩሉ 
ውርደት ተቐቢሉ፡ ንሕና ከኣ እምነትና ከነዕቢ እምነትና 
ከነበራብር የድሊ። እምነት ዘለዎ ሰብ ዝኾነ ነገር ክገብር ጸሎት 
ይፈትዉ። እምነት ዘለዎ ሰብ ናብ ቤተክርስትያን ይጋሰስ፡ 
ንኣምላኽ የመስግን፣ ይምህለል፡ ይሰግድ ይምብርከኽ። እምነት 
ዘለዎ ሰብ ዕርቂ፡ ምሕረት ይፈቱ፣ ምእንቲ መድኅኔ ዓለም ቢሉ 
ቂም ይገድፎ። እምነት ዘለዎ ሰብ ንጽጉም ኃዉ ይሕግዝ፡ 
እምነት ዘለዎ ሰብ ፍትሒ፡ ሓቂ ይፈቱ። እምነት ዘለዎ ሰብ 
ብልሽውና ኣይፈቱን። እምበኣር ከም ኣመንቲ ብሰላም 
ክርስቲያናዊ ሕይወትና ብጽቡቕ ክንነብሮ ንሓቂ ክንኣምን 
ንመድኃኔ ዓለም እምነት ወስኸና! እናበልና ንለምኖ ብምምባል 
ኖላዊ ቃሎም ኣስሚዖም። 
 


